
〈俊竒。俊大坌集於唐帝雄豪霧集於齊王。扃卿才於楚者何失之拘指君子於衛者又幾乎執。朋龜獻策為我經綸振鷺充庭作予輔翼。〉

〈芻牧奴虜不害於㧞士滑𥟵應對亦稱於有人。賦隔舜開四方之門。賢斯咸用唐有泉科之目。士亦無餘。彼閨郡不薦於一人謾加詔責。雖上〉

〈書自鬻以千數。亦許言陳。清廟興歌。斯見以寧之效。卷阿流詠。宜臻維使之功若論睦姻。諒不愧族師之掌。如云德行。得無煩黨正之書。晉〉

〈未可遽伐于齊由登晏子。秦不敢加兵于趙。蓋有相如。獨孔子而尚見遺徒閒日削。一范增而不能用。豈謂天亡漢資汲黯之直方淮南心憚〉

〈唐任晉公之威重河北塵清。仲連却秦於談笑。干木藩魏於偃息。楚王懼毛生之一至。文公憂子玊之猶在。大畏小懷。歲不絶於入貢。邇安〉

〈逺肅。地遂至於無鄰。川有龍而網罟不施。山有虎而樵蘇逺遁。進德自尊於朝廷用儒無敵於天下。一人之慶所以榮邦一夫之哲乃能興〉

〈國。宫竒仕虞而晉獻不寐。子玊在楚而文公側席。裴度佐國。而河北賊屈膝於唐。汲黯在朝。而淮南王寢謀於漢。湯正萬國。以伊尹之幡然〉

〈改。周清四海。以吕望之歸乎來。四方其訓率自得人。萬邦之肩亦由樂胥。秦室無人。輕若鴻毛之舉。漢朝隆俊。安猶太山之維。子玊在朝晉〉

〈侯為之退舍廉頗守國秦人不敢窺兵。晉升羊祐。果能屈于東具漢用班超。遂無憂于西域。〉羣士〈周禮秋官歲終則令群士計獄〉

〈弊訟登中于天府應正歲帥其屬而觀刑象。令以木鐸曰。不用法者國有常刑令羣士乃宣布子四方憲刑禁〉知士〈吕氏春秋知士〉

〈今有千里之馬於此非得良工猶若弗取良工相馬工也。良工之與馬也。相得則然後成成良馬。譬之若枹之與皷。枹待皷。皷待枹。乃發聲也。良〉

〈馬亦然。夫士亦有千里。髙節死義。此士之千里也。能使士待千里者其惟賢者也。猶賢者之能也。靜郭君善劑貌辨。靜郭君田嬰也。孟甞君。田文之〉

〈父也。為薛君號曰靜郭君。劑貌辨之為人也多訾。門人弗說靜郭君門人不說也。士尉以證靜郭君。證諫靜郭君弗聽。士尉辭而去。孟甞君竊以諫〉

〈靜郭君。𥨸私之諫靜郭君使聽士尉之言而止其去。靜郭君大怒曰。剗而類。剗。滅。而汝也。揆吾家苟可以傔劑貌辨者吾無辭為也傔足也。揆度吾〉

〈家。誡可以足劑貌辨者吾不辭也。於是舍之上舍令長子御朝暮進食。上舍甲第也。御。侍也。以舘貌辨也。旦兼然數年威王薨。宣王立。威王之子靜〉


〈郭君之交大不善於宣王。交。接也大不為王所善也。辭而之諱與劑貌辨俱。俱偕留無幾何。留於薛劑貌辨辭而行。請見宣王。靜郭君曰。王之不說〉

